ევროკავშირსა და ნატოში გაწევრიანების კომუნიკაციის შესახებ საქართველოს მთავრობის 2017-2020 წლების სტრატეგიის 
2018 წლის სამოქმედო გეგმის პროექტი

სამოქმედო გეგმის მიხედვით განხორციელებული აქტივობები უნდა ემსახურებოდეს 2 მთავარ ამოცანას:

I ამოცანა:
ქვეყნის შიგნით და გარეთ საზოგადოების ინფორმირება:
· საქართველოს, როგორც საერთო დასავლური ღირებულებების მქონე ევროპული დემოკრატიისა და ევროატლანტიკური უსაფრთხოების მნიშვნელოვანი კონტრიბუტორი ქვეყნის შესახებ;
· ევროპული და ევროატლანტიკური ინტეგრაციის პროცესში გატარებული რეფორმების, მიღწეული პროგრესის და მიღებული და მოსალოდნელი სარგებლის შესახებ. 

II ამოცანა:
· მოსახლეობაზე ანტიდასავლური პროპაგანდის ზეგავლენის პრევენცია და შემცირება.

ზემოაღნიშნული ამოცანების გათვალისწინებით სამოქმედო გეგმაში აქტივობების შინაარსი უნდა შეესაბამებოდეს შემდეგ თემატიკას:

საგარეო საქმეთა სამინისტრო/ნატო-ეუ საინფორმაციო ცენტრი

I ამოცანა:
ქვეყნის შიგნით და გარეთ:
· ევროპასთან საქართველოს ისტორიულ-კულტურული კავშირებისა და ქართული კულტურისა და ისტორიის შესახებ ცნობიერების ამაღლება; (საგარეო საქმეთა სამინისტრო, საინფორმაციო ცენტრი ნატოსა და ევროკავშირის შესახებ) 
· საქართველოს მიერ ევროპული და ევროატლანტიკური ინტეგრაციის პროცესში გატარებული რეფორმების შესახებ ცნობიერების ამაღლება, წარმატებული რეფორმების ექსპორტი (საგარეო საქმეთა სამინისტრო, საინფორმაციო ცენტრი ნატოსა და ევროკავშირის შესახებ) 
· საქართველოს როგორც „აღმოსავლეთ პარტნიორობის“ ლიდერისა და ნატოს ასპირანტი ქვეყნის შესახებ ცნობიერების ამაღლება (საგარეო საქმეთა სამინისტრო, საინფორმაციო ცენტრი ნატოსა და ევროკავშირის შესახებ)
· სხვა 

II ამოცანა:
გავრცელებული ნარატივების/მითების გაქარწყლება:

საგარეო საქმეთა სამინისტრო და ნატოსა და ევროკავშირის შესახებ საინფორმაციო ცენტრი საკუთარი აქტივობების ფარგლებში ყურადღებას გაამახვილებს როგორც კონკრეტული მიმართულებებით გავრცელებული ანტიდასავლური ნარატივების, ისე ზოგადად გავრცელებული მითების გაქარწყლებაზე.

· საქართველოს დასავლეთის ქვეყნები მართავენ (საინფორმაციო ცენტრი ნატოსა და ევროკავშირის შესახებ) 
· აშშ საქართველოს მტერია  (საინფორმაციო ცენტრი ნატოსა და ევროკავშირის შესახებ) 
· ევროკავშირში გაწევრიანების შემთხვევაში, დასავლეთი საქართველოსგან ერთსქესიანთა ქორწინების დაკანონებას მოითხოვს, რადგან ევროკავშირი ებრძვის ქართულ ტრადიციებს და რელიგიას (საინფორმაციო ცენტრი ნატოსა და ევროკავშირის შესახებ) 
· საქართველო ევროკავშირში ვერ გაწევრიანდება, რადგან ევროკავშირი თავად დაიშლება (საინფორმაციო ცენტრი ნატოსა და ევროკავშირის შესახებ)
· ევროკავშირში გაწევრიანების სანაცვლოდ საქართველოს მთავრობა ოკუპირებულ აფხაზეთსა და სამხრეთ ოსეთს დათმობს (სახელმწიფო მინისტრის აპარატი შერიგებისა და სამოქალაქო თანასწორობის საკითხებში, საინფორმაციო ცენტრი ნატოსა და ევროკავშირის შესახებ)
· ნეიტრალიტეტის ან „უბლოკო სტატუსის" მიღების სანაცვლოდ, რუსეთის ჩართულობით, საქართველოს ტერიტორიული მთლიანობის საკითხი მოგვარდება (საქართველოს მთავრობა, საგარეო საქმეთა სამინისტრო, საინფორმაციო ცენტრი ნატოსა და ევროკავშირის შესახებ)
ვაჭრობის, გარემოს დაცვის, სოფლის მეურნეობისა და ჯანდაცვის მიმართულებით

I ამოცანა:
· DCFTA-ის ფარგლებში განსახორციელებელი რეფორმები და საკანონმდებლო ინიციატივები. (ეკონომიკისა და მდგრადი განვითარების სამინისტრო, DCFTA საინფორმაციო ცენტრი)
· ევროკავშირის გრანტებისა და სხვა ფინანსური დახმარებების პროექტები, რომლებიც ხორციელდება DCFTA-ის ფარგლებში (ეკონომიკისა და მდგრადი განვითარების სამინისტრო, DCFTA საინფორმაციო ცენტრი)
· ევროკავშირთან თავისუფალი ვაჭრობის, სოფლის მეურნეობის განვითარების კუთხით არსებული პერსპექტივები და ინიციატივები (ეკონომიკისა და მდგრადი განვითარების სამინისტრო, DCFTA საინფორმაციო ცენტრი)
· ქართველი ექსპორტიორების ინფორმირება ევროკავშირის ბაზარზე ქართული წარმოშობის საქონლის ექსპორტის პროცედურებისა და საექსპორტო მოთხოვნების შესახებ (ეკონომიკისა და მდგრადი განვითარების სამინისტრო, DCFTA საინფორმაციო ცენტრი)
· სურსათის უვნებლობა, ვეტერინარია და მცენარეთა დაცვა; (გარემოს დაცვისა და სოფლის მეურნეობის სამინისტრო, სსიპ სურსათის უვნებლობის სააგენტო)
· სოფლისა და სოფლის მეურნეობის განვითარების ევროპის სამეზობლო პროგრამა (ENPARD) საქართველოში და მისი პრაქტიკული შედეგები  (გარემოს დაცვისა და სოფლის მეურნეობის სამინისტრო)
· სატყეო სფეროში მიმდინარე და დაგეგმილი პროექტები/აქტივობები (გარემოს დაცვისა და სოფლის მეურნეობის სამინისტრო)
· შრომისა და დასაქმების სფეროში განხორციელებული რეფორმები (შრომის, ჯანმრთელობისა და სოციალური დაცვის სამინისტრო, იუსტიციის სამინისტრო) 

II ამოცანა:
გავრცელებული ნარატივების/მითების გაქარწყლება:
· რუსეთი საქართველოს N1 სავაჭრო პარტნიორია. რუსული ბაზარი ევროკავშირის ბაზარზე უფრო მიმზიდველია, რადგან ქართული კომპანიები ვერ დააკმაყოფილებენ ევროკავშირის სტანდარტებსა და რეგულაციებს (ეკონომიკისა და მდგრადი განვითარების სამინისტრო, საინფორმაციო ცენტრი ნატოსა და ევროკავშირის შესახებ, DCFTA-ის შესახებ საინფორმაციო ცენტრი)
· ევროკავშირთან ასოცირების შეთანხმება ხელს შეუშლის საქართველოს ჰქონდეს თავისუფალი ვაჭრობა სხვა ქვეყნებთან (ეკონომიკისა და მდგრადი განვითარების სამინისტრო, DCFTA-ის შესახებ საინფორმაციო ცენტრი, საინფორმაციო ცენტრი ნატოსა და ევროკავშირის შესახებ)
· C ჰეპატიტის ელიმინაციის პროგრამაში გამოყენებული წამლები დასავლეთში აკრძალულია (შრომის, ჯანმრთელობისა და სოციალური დაცვის სამინისტრო)
· რიჩარდ ლუგარის ლაბორატორიის მიზანია ქიმიური ან ბიოლოგიური იარაღის შექმნა, სხვადასხვა სახის საშიში ვირუსების შემოტანა (შრომის, ჯანმრთელობისა და სოციალური დაცვის სამინისტრო)
· აზიური ფაროსანას წინააღმდეგ “მკვლელი მწერის” შემოყვანა იგეგმება, რომელიც ადამიანის სიცოცხლისთვის საშიშია (გარემოს დაცვისა და სოფლის მეურნეობის სამინისტრო, სსიპ სურსათის უვნებლობის სააგენტო)
· იმუნიზაციის შესახებ კანონის გამკაცრება მოსახლეობაზე ექსპერიმენტების ჩატარებას ისახავს მიზნად (შრომის, ჯანმრთელობისა და სოციალური დაცვის სამინისტრო)
· წითელას, წითურასა და ყბაყურას  ან რომელიმე სხვა ვაქცინა იწვევს აუტიზმს, ძირითადი ვაქცინები ჩამოდის საფრანგეთიდან (შრომის, ჯანმრთელობისა და სოციალური დაცვის სამინისტრო)

განათლების, კულტურისა და სპორტის მიმართულებით

I ამოცანა:
· ევროკავშირის პროგრამები (ERASMUS+, HORIZON 2020) და მათი შესაძლებლობები (განათლებისა და მეცნიერების სამინისტრო, საინფორმაციო ცენტრი ნატოსა და ევროკავშირის შესახებ)
· ევროკავშირის წევრი ქვეყნების ცოდნისა და გამოცდილების გათვალისწინება პროფესიულ განათლებაში (განათლებისა და მეცნიერების სამინისტრო, საინფორმაციო ცენტრი ნატოსა და ევროკავშირის შესახებ)
· განათლების სფეროში ევროკავშირის მიერ დაფინანსებული პროექტები (განათლებისა და მეცნიერების სამინისტრო, საინფორმაციო ცენტრი ნატოსა და ევროკავშირის შესახებ)
· კულტურის სფეროში ევროპული პროგრამები, ინიციატივები და პლატფორმები (Creative Europe) (კულტურისა და ძეგლთა დაცვის სამინისტრო, საინფორმაციო ცენტრი ნატოსა და ევროკავშირის შესახებ)
· ევროკავშირის წევრი ქვეყნების მრავალფეროვანი კულტურის საქართველოს მოქალაქეებისათვის გაცნობა (კულტურისა და ძეგლთა დაცვის სამინისტრო, საინფორმაციო ცენტრი ნატოსა და ევროკავშირის შესახებ)
· ასოცირების შეთანხმების ფარგლებში სპორტული ინფრასტრუქტურის განვითარება; (შესაბამისი სპორტის სფეროს ფედერაციები, მუნიციპალიტეტები)

II ამოცანა:
გავრცელებული ნარატივების/მითების გაქარწყლება:

· აშშ სოროსის მეშვეობით საქართველოს განათლების სისტემას, ქართულ კულტურას და მართლმადიდებლურ ეკლესიას ებრძვის (განათლებისა და მეცნიერების სამინისტრო, უნივერსიტეტები)

თავდაცვისა და უსაფრთხოების მიმართულებით

I ამოცანა:
· თავდაცვისა და უსაფრთხოებისა სფეროში გატარებული რეფორმები (თავდაცვის სამინისტრო, საინფორმაციო ცენტრი ნატოსა და ევროკავშირის შესახებ)
· ნატო-საქართველოს პრაქტიკული თანამშრომლობის მექანიზმები (ANP, NGS, SNGP) (თავდაცვის სამინისტრო, საინფორმაციო ცენტრი ნატოსა და ევროკავშირის შესახებ)
· ნატოს საერთაშორისო სწავლებები, სამიტები, მინისტერიალები, ვიზიტები (თავდაცვის სამინისტრო, საგარეო საქმეთა სამინისტრო)
· ნატოს და ევროკავშირის ეგიდით წარმოებულ მისიებში საქართველოს შეიარაღებული ძალების მონაწილეობა (თავდაცვის სამინისტრო, საინფორმაციო ცენტრი ნატოსა და ევროკავშირის შესახებ)
· შავი ზღვის უსაფრთხოების საკითხებში სანაპირო დაცვის როლი (შინაგან საქმეთა სამინისტრო)
· საქართველოს სასაზღვრო პოლიციის პერსონალის დასავლური სტანდარტების შესაბამისად მომზადება, ურთიერთთავსებადობის ამაღლება და საერთაშორისო სწავლებებსა და ოპერაციებში მონაწილეობა (შსს, საზღვრის მართვის დეპარტამენტი)
· კიბერდანაშაულის წინააღმდეგ ბრძოლა (თავდაცვის სამინისტრო, კიბერუსაფრთხოების ბიურო, მონაცემთა გაცვლის სააგენტო)
· მართლწესრიგის უზრუნველყოფისა და დანაშაულის პრევენციის პროგრამა საჯარო სკოლებში (განათლებისა და მეცნიერების სამინისტრო, შინაგან საქმეთა სამინისტრო)
· ქალთა მიმართ და ოჯახში ძალადობის წინააღმდეგ (შინაგან საქმეთა სამინისტრო)
· საგზაო უსაფრთხოება; (შინაგან საქმეთა სამინისტრო)

II ამოცანა:
გავრცელებული ნარატივების/მითების გაქარწყლება:
· ნატოში საქართველოს ინტეგრაცია აფხაზეთისა და სამხრეთ ოსეთის დაკარგვას გამოიწვევს (თავდაცვის სამინისტრო, საინფორმაციო ცენტრი ნატოსა და ევროკავშირის შესახებ)
· რუსეთი უფრო მოაგვარებს ოკუპირებული რეგიონების დაბრუნების საკითხს, ვიდრე ნატო. საქართველოს მეტი საერთო რუსეთთან აქვს, ვიდრე ნატოს წევრებთან (თავდაცვის სამინისტრო, საინფორმაციო ცენტრი ნატოსა და ევროკავშირის შესახებ)
· საქართველო ვერასდროს გაწევრიანდება ნატოში, რადგან რუსეთი ამას არ დაუშვებს (საინფორმაციო ცენტრი ნატოსა და ევროკავშირის შესახებ) 
· საერთაშორისო მისიებში ქართველი ჯარისკაცების მონაწილეობა სხვის ომში ბრძოლაა (თავდაცვის სამინისტრო, საინფორმაციო ცენტრი ნატოსა და ევროკავშირის შესახებ)
· ნატო არ დაიცავს საქართველოს. რით დაგვეხმარა ნატო 2008 წლის ომში? (თავდაცვის სამინისტრო, საინფორმაციო ცენტრი ნატოსა და ევროკავშირის შესახებ)
· რუსეთი სამხედრო თვალსაზრისით უფრო ძლიერია ვიდრე აშშ (თავდაცვის სამინისტრო, დამოუკიდებელი ექსპერტები, საინფორმაციო ცენტრი ნატოსა და ევროკავშირის შესახებ)

